
ქალაქ თბილისის მუნიციპალიტეტის საკრებულო 

განკარგულება # 

---ივნისი 2020 წელი 

ქალაქ თბილისში, საბურთალოს რაიონში, ბახტრიონის ქუჩასთან მდებარე უსახელო 

სკვერისთვის საზოგადო მოღვაწის მერაბ ელიოზიშვილის სახელის მინიჭების შესახებ 

 

1. საქართველოს ორგანული კანონის - “ადგილობრივი თვითმმართველობის კოდექსი” 

68-ე მუხლის პირველი პუნქტის „გ“ ქვეპუნქტის, „მუნიციპალიტეტის ადმინისტრაციულ 

საზღვრებში მდებარე გეოგრაფიული ობიექტების სახელდების წესის დამტკიცების შესახებ“, 

საქართველოს მთავრობის 2015 წლის 1 ივნისის №239 დადგენილებისა და „ქ.თბილისის 

მუნიციპალიტეტის ადმინისტრაციულ საზღვრებში მდებარე გეოგრაფიული ობიექტების 

სახელდების წესის დამტკიცების შესახებ“, ქ.თბილისის მუნიციპალიტეტის საკრებულოს 

2015 წლის 16 ივნისის №14-59 დადგენილების თანახმად,  ქ.თბილისის მუნიციპალიტეტის 

საკრებულომ დაადგინა: 

ა) საბურთალოს რაიონში, ბახტრიონის ქუჩასთან მდებარე უსახელო სკვერს მიენიჭოს 

საზოგადო მოღვაწის მერაბ ელიოზიშვილის სახელი, თანდართული რუკის თანახმად. 

      ბ) ქ.თბილისის მუნიციპალიტეტის მერიამ, ოთხი თვის ვადაში, უზრუნველყოს ამ 

განკარგულების შესასრულებლად საჭირო ღონისძიებების განხორციელება. 

2. განკარგულება, ერთი თვის ვადაში, შეიძლება გასაჩივრდეს  თბილისის საქალაქო 

სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით  

აღმაშენებლის ხეივანი #64). 

 

  საკრებულოს თავმჯდომარე                                                   გიორგი ტყემალაძე 

( 18 q9gil0bg6o, 1934, gbo63cqro , - 4 o;63;6o, 2012, crrboqrolro)

მერაბ ელიოზიშვილი 

(1934-2012) 

მწერალი, სცენარისტი, მსახიობი, სასულიერო პირი. 

 

 

დაიბადა ქ. ცხინვალში.  1952 წელს დაამთავრა ქ. ცხინვალის საშუალო სკოლა და სწავლა 

განაგრძო თბილისის სახელმწიფო უნივერსიტეტის აღმოსავლეთმცოდნეობის 

ფაკულტეტზე. ცხინვალში მიღებული არასრული მუსიკალური განათლება 

უნივერსიტეტის სიმფონიურ ორკესტრში გამოიყენა, უკრავდა ვიოლინოზე. 1958 წლის 

ჟურნალ ''ცისკრის'' მე-12 ნომერში გამოქვეყნდა პირველი სამი მოთხრობა. დაწერილი 

აქვს ორი პატარა წიგნი, მათგან ერთი რუსულ ენაზეც გამოიცა. ორი სრულმეტრაჟიანი 

მხატვრული ფილმის სცენარის ავტორიცაა. ერთი მათგანია ''თეთრი ქარავანი'', ხოლო 

მეორე - ''დიდი მწვანე ველი''. მისი პირველი მოთხრობა ''ბებერი მეზურნეები'' პიესადაც 

გადააკეთა, რომელმაც ყველაზე დიდი აღიარება მოუტანა. მისი ქმნილებები ფართო 

პოპულარობით სარგებლობს ჩვენს საზოგადოებაში. ბევრ მათგანზე საგანგებო 

მნიშვნელობის ფილმი თუ სპექტაკლი დაიდგა. მისი თხზულებებია: ''მოლოდინი'' - 

1961წ., ''დიდედები და შვილიშვილები'' - 1964წ., ''სინოს წითელი ხარები''- 1968წ., ''ძმანო 

კახელნო'' - 1974წ., ''კურდღლის სიმღერა'' - 1987წ. და სხვა; პისები: ''სარკე'', ''დათვები'', 

''ბერიკონი'', ''არაფერი''; კინოსცენარები: ''გზები და გზაჯვარედინები'', ''დიდედები და 

შვილიშვილები'', ''ძროხის ქურდი'', ''დიდი მწვანე ველი'', ''დურდო გიორგობისთვის'' 

და სხვ. 

1963 წლიდან იოყო საქართველოს მწერალთა კავშირის წევრი. ასევე იყო საქართველოს 

კინემატოგრაფისთა კავსირის წევრი. მერაბ ელიოზიშვილი 15 წელზე მეტი 

საქართველოს მართლმადიდებელ ეკლესიაში ღვთისმსახურებდა, მას დიაკვნობაში 

ეწოდა მამა ელიოზი (ელიოზიშვილი). 


